
				এই পাতাটির মুদ্রণ সংশোধন করা প্রয়োজন। 
ংলা সাময়িক সাহিত্য Ost
দলপতি মহামতি মহোদয়দিগের পরিবার পরীবাদ অকথ্য অসত্য প্রকাশ করাতে ভুবনমান্ত কলিকাতার রাজগণেরাই রসরাজের মুণ্ডুপাতার্থে দওধর হইলেন, ধীরাগ্রগণ্য অক্রোণী এমন্মহারাজ কমলকৃষ্ণ বাহাদুরের ক্রোধ উপস্থিত হওয়াতে রসরাজের নামে শ্ৰীশ্ৰীমতী মহারাণীর সুগ্ৰীম কোর্টে অভিযোগের উদ্যোগ করাতেই••• ভয়ে রসরাজ অবনত হইয়া রাজাবাহাদুরের কমলকরে আত্মসমর্পণ করতঃ প্রাণত্যাগ করিয়াছে অfপদের শাস্তিঃ হইয়াছে...।”
৩ ফেব্রুয়ারি ১৮৫৭ (২২ মাঘ ) তারিখে ‘সম্বাদ রসরাজ' *রসরাজ বিদায়" লিখিয়া অন্তৰ্হিত হয়।
গৌরীশঙ্করের মৃত্যুর (৫ ফেব্রুয়ারি ১৮৫৯ ) পর তাহার পালিত পুত্র ক্ষেত্রমোহন ভট্টাচার্য ১৮৬১ খ্ৰীষ্টাব্দের মে মাসে সম্বাদ রসরাজ পুনঃপ্রকাশ করিয়াছিলেন। নবপর্যায় পত্রিকার কণ্ঠে এই শ্লোকটি থাকিত—
সতাং স্বাস্তে শ্রাস্তং শমমুখমসীমম্ একটয়ন বিদগ্ধানাং সদ্যঃ কুস্বমশরলীলাং প্রচলয়ন।
গুণনবিষ্ণুর্বল গুণিযু থলগৰ্ব্বানপহরন রসোদস্তোদগারী জগতি রসরাজে৷ বিজয়তে ।
‘সম্বাদ রসরাজ' পূর্বস্বভাব ত্যাগ করিতে পারেন নাই। অযথা গালাগালি ও নিন্দার ফলে ১৮৬২ খ্ৰীষ্টাব্দের জুন মাসে "ধৰ্ম্মদাস মুখোপাধ্যায় ও ক্ষেত্রমোহন ভট্টাচার্য্যের বিচার হইয়া ক্ষেত্রমোহনের ৫০০ টাকা জরিমানা ও ৩ মাস মিয়াদ এবং ধৰ্ম্মদাসের এক মাস মিয়াদ হইয়াছে।” ১৮৬৩ খ্ৰীষ্টাব্দের মার্চ মাসে ‘সম্বাদ রসরাজ' নব কলেবরে উদিত হয় ; “আহলাদের বিষয় এই ইহাতে এক্ষণে আর কোন অশ্লীল বিষয় লিখিত হইবে না । সম্পাদক ইহাকে সাহিত্য পত্র করিবেন কল্পনা করিয়াছেন।”
৩৭। সংবাদ অরুণোদয়। (দৈনিক ) ডিসেম্বর ১৮৩৯
১৮৩৯ খ্ৰীষ্টাব্দের শেষাশেষি সংবাদ পূর্ণচন্দ্রোদয় যন্ত্র হইতে এই দৈনিক পত্ৰখানি জগন্নারায়ণ মুখোপাধ্যায় কর্তৃক প্রকাশিত হয় ; ইহা কয়েক মাস মাত্র স্থায়ী হইয়াছিল ।

